
 
 
 
 
 
 

                     Surxondaryo viloyat  

                  Termiz shahar   

                  hokimining o‘rinbosari 

                  B.Ergashevga 

  

Termiz shahar hokimligining                          

2026-yil 18-iyundagi 03-03/6666-sonli xatiga. 

T E X N I K   Sh A R T 

Obyekt: Tunu-kun ishlaydigan 24/7 xizmat ko‘rsatish markazi va zarur infratuzilma bilan 

ta’minlash.   

Joylashgan manzili: Surxondaryo viloyati Termiz shahar “Shodlik” mahallasi Navbog‘ ko‘chasi, 

“Amu sohillari” mahallasi, “Jo‘yjangal” mahallasi, “Katta bog‘” mahallasi, “Yashil Dunyo” savdo 

kompleksi, “Ma’rifat” mahallasi, “Shodlik” mahallasi Taraqqiyot ko‘chasi, Ayritom ko‘chasi, 

Toxariy ko‘chasi, Barkamol avlod ko‘chasi, “Alpomish” mahallasi, “Yulduz” mahallasi, “Abdulla 

Avloniy” mahallasi, “Jayxun” mahallasi, “Bo‘ston” mahallasi va At-Termiziy ko‘chasi.  

Loyihalashtirish uchun: 

Surxondaryo viloyati Termiz shahar “Shodlik” mahallasi Navbog‘ ko‘chasi, “Amu sohillari” 

mahallasi, “Jo‘yjangal” mahallasi, “Katta bog‘” mahallasi, “Yashil Dunyo” savdo kompleksi, 

“Ma’rifat” mahallasi, “Shodlik” mahallasi Taraqqiyot ko‘chasi, Ayritom ko‘chasi, Toxariy 

ko‘chasi, Barkamol avlod ko‘chasi, “Alpomish” mahallasi, “Yulduz” mahallasi, “Abdulla 

Avloniy” mahallasi, “Jayxun” mahallasi, “Bo‘ston” mahallalari  va At-Termiziy ko‘chalarida 24/7 

xizmat ko‘rsatish markazini va zarur infratuzilma tashkil qilish hududida, ishlab turgan yer osti va 

yer usti aloqa liniyalari mavjud.  

1. Loyihalashtirish jarayonida “O‘zbektelekom” AK Janubiy filialining Oltinchi bog‘lama 

vakillari bilan birgalikda aloqa kabeli yaqinida qurilish joylari aniqlansin.  

2. Qurilish ishlari olib borish hududida “O‘zbektelekom” AK Janubiy filiali 

ekspluatatsiyasida bo‘lgan magistral va mahalliy aloqa kabeli o‘tganligini inobatga olgan holda, 

O‘zbekiston Respublikasi Vazirlar Mahkamasining 1998-yil 15-maydagi 210-son qarori bilan 

tasdiqlangan “Telekommunikatsiya liniyalari va inshootlarini qo‘riqlash qoidalari”ga muvofiq, 

aloqa kabel liniyasining har tomoniga 2 metr masofada uning “himoya zonasi” deb belgilanganligi 

va ushbu himoya zonasida har qanday turdagi yer qazish ishlari mexanizm ishlatilmasdan faqat 

qo‘l kuchi yordamida texnik xodimlarimiz nazoratida amalga oshirilishi hamda aloqa kabelning 

himoya zonasida og‘ir yuk tashuvchi mashinalarni to‘xtatib qo‘yish, har xil turdagi qurilish 

materiallarini saqlash va tushirish, inshootlar va tayanch ustunlarini o‘rnatish, avtoyo‘llarni yoki 

tuproqni tekislash, yer va asfalt qatlami sathini ko‘tarish, chuqurlatish hamda beton to‘siqlar qurish 

ishlari taqiqlanadi. 

3. “Telekommunikatsiya liniyalari va inshootlarini qo‘riqlash qoidalari”ga muvofiq, qurilish-

montaj ishlari olib borilishi jarayonida aloqa liniyalari yoki inshootlariga shikast yetkazilgan 



 
 

 

taqdirda, yetkazilgan moddiy zarar to‘liq miqdorda ish olib boruvchi tashkilot hisobidan 

qoplanishi, shuningdek, aloqa kommunikatsiyalarini ko‘chirish yoki qayta qurish zarur bo‘lgan 

hollarda mazkur jarayonlar aloqa kommunikatsiyalari egasi bilan kelishilgan texnik shartlar 

asosida, ish olib boruvchi tashkilotning o‘z mablag‘lari hisobidan amalga oshirilishi belgilangan. 

4. Qurilishi rejalashtirilayotgan hududda zaruratdan kelib chiqib, texnik me’yorlar asosida 

aloqa quduglari o‘rnatilib, konsul-kronshteynlar bilan jihozlansin va telefon kanalizatsiyasi uchun 

S-5 mm, d-100 mm bo‘lgan polietilen quvurlar orqali yangi bir kanalli telefon kanalizatsiyasi 

qurilsin. Shu bilan birgalikda mavjud yer osti aloqa kabellarini xavfsizligini ta’minlash maqsadida,  

1,20 metr chuqurlikda polietilen quvurlarni aloqa kabeli bilan parallel ravishda zaxira liniya 

yotqizilishi inobatga olinsin.  

5. Qurilish davrida kommunikatsiyalar (suv quvurlari, elektr quvvat kabellari va hokazolar) 

bilan aloqa kabellari bilan kesishgan nuqtalarida, kommunikatsiyalar diametriga qarab g‘ilof 

(kojux) usulida himoyalanishi talab etiladi. Aloqa kabellari kommunikatsiyalar bilan kesishgan 

joylarda vertikal bo‘yicha kamida 0,5 metr oraliqda o‘tilsin.   

6. Yangi binolarga aloqa kabelini texnik me’yorlar asosida himoyaga olgan holda kiritilsin. 

Obyekt ichki qismida texnik me’yorlar asosida aloqa kabel yo‘laklari qurilsin va 

telekommunikatsiya qurilmalari o‘rnatilishi rejalashtirilgan xonaga qadar texnik me’yorlarga amal 

qilgan holda aloqa kabeli kiritilsin hamda xonaga yangi tarqatish javoni o‘rnatilsin. 
7. Aloqa kabelining 2 metr qo‘riqlash zonalarida tuproqqa ishlov berish davrida faqat 

belkurak yordamida qo‘lda keskin zarbalarsiz ishlash amalga oshirilsin. Zarba beruvchi asboblar 

(lom, nayzali pona va boshqa asboblar)dan foydalanishga yo‘l qo‘yilmasin. Aloqa kabeli yaqinida 

xandaq qirg‘oqlari qulab ketishini oldini olish choralari ko‘rilsin, ya’ni yer ko‘chishi xavfi 

bo‘lganligi uchun qo‘shimcha ikki tomonlama tirgaklar va qoliplar bilan himoyalanishi shart.    

8. Suv tizimlari, yoritgich chiroqlari uchun o‘rnatiladigan elektr ustunlari va transformatorlar 

o‘rnatilishida aloqa kabel muhofaza masofasi ta’minlanib kabelga shikast yetkazmaslik choralari 

ko‘rilsin. Aloqa kabellar ustiga daraxt va ko‘chatlar ekish taqiqlanadi, faqat gulzor yaratishga 

ruxsat beriladi.   

9. Ish bajariladigan hududlarda aloqa inshootlariga, mavjud yer osti telefon kanalizatsiyalariga, 

quduqlariga, yer osti, yer usti havo aloqa liniyalariga hamda ogohlantiruvchi temir beton 

ustunchalarga ziyon etkazmaslik choralari ko‘rilsin. 

10. Texnik shart talablari to‘liq bajarilib, ish bajaruvchi tashkilot va Oltinchi bog‘lama ishchi 

guruhi tomonidan bajarilgan ishlar bo‘yicha ikki tomonlama dalolatnoma tuzilsin. 

11. Qurilish vaqtida, qurilish ishlarini bajarish uchun tegishli korxona va tashkilotlar bilan 

kelishish ishlari olib borilsin. 

12. Qurilish va montaj ishlari “O‘zbektelekom” AK Janubiy filiali mutaxassislari bilan 

kelishilgan holda amalga oshirilsin (ishlar filial tomonidan amalga oshirilsa shartnoma tuzilishi 

inobatga olinsin). 

13. Qurilish-montaj ishlari QM va Q (SNiP) asosida Oltinchi bog‘lama mutaxassislari nazorati 

ostida amalga oshirilsin. 

14. Aloqa kabeli yaqinida barcha ishlar, ish kunlarida soat 09:00 dan 18:00 gacha bizning 

vakillarimiz nazorati ostida bajarilishi shart. 

15. Texnik shartni amal qilish muddati ro‘yxatga olingan kunidan boshlab bir yilga amal qiladi.  

Ushbu texnik shart aloqa liniya (telefon quduq, kanalizatsiya va aloqa kabel)larni ko‘chirish 

uchun asos bo‘lmaydi. Murojaat uchun manzil, Qashqadaryo viloyati Qarshi shahar “Beshkent” 

yo‘li 3-km. Telefon: 1133, 99-675-87-92, 95-070-19-77.  

 

Direktor o‘rinbosari                                                                                  U.Faxriddinov 

 

 



 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Bajardi. I.Daminov 

Tel:+998997156300 

 


